
Finale

Monatsgedicht Ulrich Weber

Hänzi schöni Ferie gha?

Immer no - für mis Empfinde -
händ vil Lût schön bruni Grinde.
Alles luegt enander aa:
«Händer schöni Ferie gha?»

Im Büro und au im Lade

zeigt mer bruni Bei und Wade,
dass mer gar ned anderscht cha,
als d Lüt zfroge: «Ferie gha?»

Fotos wärde umegreichet:
Lüt ar Sunne und wenns seichet.
Alli fröhlich, gsehsch nes aa:
Die händ schöni Ferie gha.

Plötzli chunnts mer, es git eine,
wo ned froh isch, würd ich meine,
s isch der armi Sämi Schmid.
Für ihn gilt das alles ned.

Bi ihm würd mi nie getroue,
ihm de Tag no ganz zversoue,
mit der Frog, vo Ma zu Ma:
«Hänzi schöni Ferie gha?»

Irmas Kiosk Peter Pol & Reto Fontana

